

ԱՄՓՈՓԱԹԵՐԹ

«ՀՀ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՓԵՏՐՎԱՐԻ 19-Ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ՀԱՑԻԿԻ ԳՅՈՒՂԱԿԱՆ ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ` ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍԵՐՆ ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀԱՄԱՅՆՔԻՆ ՓՈԽԱՆՑԵԼՈՒ ՄԱՍԻՆ» N 200-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

       
	                                                              1. ՀՀ ֆինանսների նախարարություն
	08.01.2021թ.

	
	N 01/11-1/03-2021

	1. Հաշվի առնելով «Նորմատիվ իրավական ակտերի մասին» օրենքի 23-րդ հոդվածի 1-ին մասը, նախագծում անհրաժեշտ է նշել ուժի մեջ մտնելու ժամկետ:
	Ընդունվել է։

Կատարվել են համապատասխան փոփոխություններ։
 

	                                                                    2. Պետական գույքի կառավարման կոմիտե
	01.02.2021թ.

	
	N 01/11.14/429-2021

	1. Դիտողություններ և առաջարկություններ չկան։
	 Ընդունվել է ի գիտություն։
 

		                                                                                    3. Կադաստրի կոմիտե
	30.12.2020թ.

	
	N ՍԹ/7518-2020




	1. Հաշվի առնելով այն հանգամանքը, որ Հացիկ բնակավայրն ընդգրկված է ՀՀ Շիրակի մարզի Մարմաշեն խոշորացված համայնքի կազմում և ներկայումս որպես առանձին համայնք գոյություն չունի, ինչպես նաև Նախագծին կից հիմնավորման մեջ նշված Շիրակի մարզի Մարմաշեն համայնքի Հացիկ բնակավայրում գտնվող                                 08-065-0043-0012 կադաստրային ծածկագրով 1.39 հա հողամասի նկատմամբ իրավունքների պետական գրանցման վերաբերյալ տվյալներ առկա չեն, հետևաբար առաջարկում ենք Հայաստանի Հանրապետության անվամբ իրավունքի պետական գրանցում կատարելուց հետո հողամասը օրենսդրությամբ սահմանված կարգով նախադպրոցական ուսումնական հաստատության շենք կառուցելու նպատակով նվիրաբերել ՀՀ Շիրակի մարզի Մարմաշեն համայնքին:
	  Չի ընդունվել։
Հաշվի առնելով, որ միավորված Մարմաշեն համայնքի կազմավորվելուց հետո, ինչպես ՀՀ   կառավարության 2004 թվականի փետրվարի 19-ի N 200-Ն որոշումը, այնպես էլ միավորված համայնքի կազմի մեջ մտած մյուս համայնքների վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքներին  փոխանցելու մասին ՀՀ կառավարության համապատասխան որոշումները ուժը կորցրած չեն ճանաչվել, դրանք գործողության մեջ են, հետևաբար «Տեղական ինքնակառավարման մասին» ՀՀ օրենքի 102-րդ հոդված 4-րդ մասի համաձայն միավորվող համայնքները համարվում են վերակազմակերպված, իսկ միավորված համայնքը համարվում է միավորվող համայնքների իրավահաջորդը, իսկ Մարմաշեն միավորված համայնքի վարչական սահմանների նկարագրությունը սահմանվել է «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքով /ՀՕ-93-Ն/։

	                                                                                        4. ՀՀ արդարադատության նախարարություն
	16.03.2021թ.

	
	N 01/27.2/6171-2021

	1. Նախագծի ընդունման տարեթիվը նախանշող «2020» թիվն անհրաժեշտ է վերանայել:
2. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության» բառերն անհրաժեշտ է հանել:
3. Նախագծի 1-ին կետում նշված ենթաօրենսդրական նորմատիվ իրավական ակտի վերնագիրն անհրաժեշտ է համապատասխանեցնել ՀՀ կառավարության 2004 թվականի փետրվարի 19-ի N 200-Ն որոշման վերնագրին:
4. Նախագծի 1-ին կետի 1-ին ենթակետում  «որոշման 1-ին կետի» բառերն առաջարկում ենք փոխարինել «որոշման 1-ին կետում» բառերով:
5. Նախագծի 1-ին կետի 4-րդ ենթակետի «ա» պարբերությամբ առաջարկվում է որոշման 4-րդ հավելվածի «ընդամենը» տողից առաջ լրացնել նոր՝ «19» տող:
Նախագծի 1-ին կետի 5-րդ ենթակետի «ա» պարբերությամբ առաջարկվում է որոշման 5-րդ հավելվածի «13» տողը հանել:
Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի կարգավորումները և նկատի ունենալով այն հանգամանքը, որ Հայաստանի Հանրապետության կառավարության 2004 թվականի փետրվարի 19-ի N 200-Ն որոշման նախաբանում նշված լիազորող նորմեր հանդիսացող «Տեղական ինքնակառավարման մասին» օրենքի 47-րդ և 84-րդ հոդվածները, որոշման ուժի մեջ մտնելուց հետո ենթարկվել են փոփոխությունների՝ առաջարկում ենք Հայաստանի Հանրապետության կառավարության 2004 թվականի փետրվարի 19-ի N 200-Ն որոշման նախաբանում նշված լիազորող նորմերը վերանայել՝ համապատասխանեցնելով գործող կարգավորումներին:
	 Ընդունվել է։

